
» procurarse slo appoggio per riconoscer imali e applicarghe i
» rimedj. La se ha presenta al senato. Ragionevole e giusta era la
» proposizion ma proposta con modo insueto. El senato de ella per-
» suaso, non ha assentido alla wovita del modo, che pur aveva altri
» esempj. Eccellentissimi Signori go poca memoria, ma pur me lo
ricordo, ¢ se lo ricordera con mi ciaschedun de vostre eccellenze,
dotadi de memoria maggior della mia. El Contarini nel so eccita-
mento I' ha riserva le potesta ai corpi delegadi, e 1" ha domanda
rimedj al Senato colla sua autorita delegada dal Mazor Conseggio.
» Donca anca per el Contarini stesso ze impossibile de propor senza
» previa cognizion. Se doveva donca far sto passo preliminar de
» rivolgerse all’ autorita dei corpi per veder, se questi ghe appo-
» nesse rimedio. El se ha fatto: né se imputi alla Signoria la inna-
» zion e la innobbedienza: imputazion, che ferisce I’ animo de per-
» sone onesle, se non capaci; né de questo le ghe n’ ha colpa, quan-
» do ai pochi lumi, che Dio benedetto ga da, le supplisce con una
» volonta retta. L’ affar del ministero e dei viveri, delega dal Mazor
» Conseggio al Senato, I’ ha demanda preliminarmente al Senato
» slesso. Quel, che riguarda I’ educazion, el costume, el Sovran
» della Repubblica I' ha fiducia al Conseggio de X, a ello prelimi-
» narmente el s'ha demanda. No faralli gnente ? No se dise, che no
» se voja portar. Se non andara ben el passo preliminar, se vegnira
» al Mazor Conseggio. Lo dise subito la testa del decreto (1).
» Per far presto, perché termina i Capi, i Consiglieri, s’ ha da
» rischiar una proposizion! I termina? Ghe ne vien dei altri, che
» ghe pol giovar. No ze scarsa la Repubblica de soggetti zelanti e
» ze sempre coverli sti posti da chise fa gloria de servir el so
" paese.
» Serenissimo Mazor Conseggio, mi no so cosa dir altro. L’ine-
sperienza, la mancanza de cognizion me offusca le idee, e sti:pisso

(1) Del decreto, ossia della parte rigettata in Senato, fu data lettura al Maggior
Consiglio,




